
Shri Marutistavah or NamaHpanchashika

ಶ್ರೀಮಾರುತಿಸ್ತವಃ ಅಥವಾ ನಮಃಪಂಚಾಶಿಕಾ

ಸಸೀತಂ ರಾಘವಂ ನತ್ತ್ವಾ ಮಾರುತಿಂ ಸ್ವಗುರುಂ ತಥಾ .

ಶ್ರೀಮಾರುತಿಪ್ರಸಾದಾಯ ಕುರ್ವೇ ಶ್ರೀಮಾರುತಿಸ್ತವಂ .. 1..

ನಮಸ್ತೇ ರಾಮದೂತಾಯ ರಾಮಭಕ್ತಾಯ ತೇ ನಮಃ .
ಶ್ರೀಹನೂಮನ್ ನಮಸ್ತುಭ್ಯಂ ಮಾರುತೇ ತೇ ನಮೋ ನಮಃ .. 2..
ನಮಸ್ತೇ ವಾಯುಪುತ್ರಾಯ ಅಂಜನಾಸೂನವೇ ನಮಃ .
ಕಪೀಂದ್ರಾಯ ನಮಸ್ತುಭ್ಯಂ ಮಾರುತೇ ತೇ ನಮೋ ನಮಃ .. 3..
ಗದಾಧಾರಿನ್ ನಮಸ್ತುಭ್ಯಮದ್ರಿಧಾರಕ ತೇ ನಮಃ .
ವಿಘ್ನಹಾರಿನ್ ನಮಸ್ತೇಽಸ್ತು ಮಾರುತೇ ತೇ ನಮೋ ನಮಃ .. 4..
ನಮಃ ಸುಖಪ್ರದಾತ್ರೇ ತೇ ದುಃಖಹಾರಕ ತೇ ನಮಃ .
ನಮೋ ರಾಮಕೃಪಾಪಾತ್ರ ಮಾರುತೇ ತೇ ನಮೋ ನಮಃ .. 5..
ಜ್ಞಾನಪ್ರದ ನಮಸ್ತುಭ್ಯಂ ಭಕ್ತಿದಾಯಕ ತೇ ನಮಃ .
ಭಕ್ತಿಪ್ರದ ನಮಸ್ತುಭ್ಯಂ ಮಾರುತೇ ತೇ ನಮೋ ನಮಃ .. 6..
ನಮೋ ಲಂಘಿತಪಾಥೋಧೇ ಲಂಕಾದಾಹಕ ತೇ ನಮಃ .
ನಮಃ ಸೀತಾಶುಚೋ ಹರ್ತ್ರೇ ಮಾರುತೇ ತೇ ನಮೋ ನಮಃ .. 7..
ನಮೋ ರಾಕ್ಷಸಹಂತ್ರೇ ಚ ಭಕ್ತಾನಾಂ ರಕ್ಷಿಣೇ ನಮಃ .
ನಮಸ್ತಾರಕದಾತ್ರೇ ಚ ಮಾರುತೇ ತೇ ನಮೋ ನಮಃ .. 8..
ನಮೋ ರಾಮರಹಸ್ಯಜ್ಞ ವೇದಾಂತವೇದಿನೇ ನಮಃ .
ನಮೋ ದಯಾನಿಧಾನಾಯಮಾರುತೇ ತೇ ನಮೋ ನಮಃ .. 9..
ನಮೋ ಬಲಸಮುದ್ರಾಯಮನೋವೇಗಾಯ ತೇ ನಮಃ .
ಮಹಾವೀರ ನಮಸ್ತುಭ್ಯಂ ಮಾರುತೇ ತೇ ನಮೋ ನಮಃ .. 10..
ನಮಸ್ತೇ ಮೈಥಿಲೀಶಿಷ್ಯ ಬ್ರಹ್ಮಣೋ ಗುರುವೇ ನಮಃ .
ನಮಃ ಶ್ರೀರಾಮದಾಸಾಯಮಾರುತೇ ತೇ ನಮೋ ನಮಃ .. 11..
ಆಚಾರ್ಯವಾಸವಶ್ರೀಮದ್ರಾಘವಾನಂದನಿರ್ಮಿತಃ .
ಮಾರುತೇರ್ಹಿ ಪ್ರಸಾದಾಯ ಭವತಾನ್ಮಾರುತಿಸ್ತವಃ .. 12..
ಇತಿ ದುರ್ವಾದಧ್ವಾಂತಮಾರ್ತ್ತಂಡ ಜಗದ್ಗುರು ಶ್ರೀರಾಘವಾನಂದಾಚಾರ್ಯ
ಸಿದ್ಧಸಂರಾಟ್ಪ್ರಣೀತಾ ಶ್ರೀಮಾರುತಿಸ್ತವಃ (ನಮಃಪಂಚಾಶಿಕಾ)ಸಂಪೂರ್ಣಃ .

